
Okuva 35:31 era amujjuzizza omwoyo gwa Katonda, mu magezi, mu
kutegeera, ne mu kumanya, ne mu buli ngeri y'okukola:

Okubala 11:25 Mukama n'akkira mu kire n'ayogera naye, n'atoola ku mwoyo
ogwali ku ye, n'aguteeka ku bakadde ensanvu: awo olwatuuka omwoyo
bwe gwatuula ku bo ne balagula, naye ne bakomya awo.

1 Samwiri 10:6 awo omwoyo gwa Mukama gunajja ku ggwe n‘amaanyi,
n'olagulira wamu nabo, n‘ofuuka okuba omuntu omulala.

2 Samwiri 23:2 Omwoyo gwa Mukama gw'ayogerera mu nze, Ekigambo kye ne
kiba ku lulimi lwange.

Yobu 33:4 Omwoyo gwa Katonda gwe gwankola, N'omukka gw'Omuyinza
w'ebintu byonna gwe gumpa obulamu.

Isaaya 11:2 n'omwoyo gwa Mukama gulibeera ku ye, omwoyo ogw'amagezi
n'okutegeera, omwoyo ogw'okuteesa n'amaanyi, omwoyo ogw'okumanya
n'okutya Mukami;

Mikka 3:8 Naye mazima nze njijudde amaanyi olw'omwoyo gwa Mukama,
n‘'omusango n‘obuzira, mbuulire Yakobo okwonoona kwe era mbuulire
Isiraeri ebibi bye:

Zekkaliya 4:6 N'addamu n'agnamba nti Kino kye kigambo kya Mukama eri
Zerubbaberi nga kyogera nti Si lwa maanyi so si lwa buyinza naye Iwa
mwoyo gwange, bw'ayogera Mukama w'eggye.

Matayo 12:28 Naye oba nga nze ngoba dayimooni ku bw'Omwoyo gwa
Katonda, kale obwakabaka bwa Katonda bubajjidde.

Matayo 28:19 Kale mugende, mufuule amawanga gonna abayigirizwa, nga
mubabatiza okuyingira mu linnya lya Kitaffe n"'Omwana n"'Omwoyo
Omutukuvu;

Makko 1:10 Amangu ago bwe yava mu mazzi, n‘alaba eggulu nga liyulise,
n'Omwoyo ng'ali ng'ejjiba ng'akka ku ye:

Makko 13:11 Era bwe babatwalanga okubawaayo, temusookanga
kweraliikirira bwe munaayogera: naye kyonna kyonna kye muweebwanga
mu kiseera ekyo, ekyo kye mwogeranga, kubanga si mmwe mwogera,
wabula Omwoyo Omutukuvu.

Lukka 2:26 Oyo yabikkulirwa Omwoyo Omutukuvu nti taliraba kufa nga
tannalaba ku Kristo wa Mukama.

Lukka 4:1 Awo Yesu bwe yajjula Omwoyo Omutukuvu n'akomawo ag'ava ku
Yoludaani, Omwoyo n'amutwala mu ddungu,

Lukka 4:18-21 Omwoyo gwa Mukama guli ku nze, Kubanga yanfukako amafuta
okubuulira abaavu ebigambo ebirungi: Antumye okutendera abanyage
okuteebwa, N'okuzibula abazibe b'amaaso, Okubata ababetentebwa, 19
Okutendera omwaka gwa Mukama ogwakkirizibwa. 20 N'abikkako ekitabo,



n'akiddiza omuweereza n'atuula; abantu bonna. 21 N'atanula okubagamba
nti Leero ebyawandiikibwa bino bituukiridde mu matu gammwe:

Lukka 12:11,12 Era bwe babaleetanga mu makunnaaniro n'eri abaamasaza,
n'abalina obuyinza, temweraliikiriranga bwe munaddamu oba kye
munaddamu oba kye munaayogera; 12 kubanga Omwoyo Omutukuvu
anaabayigirizanga mu kiseera ekyo ebibagwanidde okwogera.

Yokaana 7:38,39 Akkiriza nze, ng'ekyawandiikibwa bwe kigamba nti emigga
gy'amazzi amalamu girifuluma mu lubuto Iwe. 39 Ekyo yakyogera ku
Mwoyo, gwe baali bagenda okuweebwa abamukkiriza; kubanga Omwoyo
yali tannaba kugabibwa; kubanga Yesu yali tannaba kugulumizibwa.

Yokaana 14:16,17 Nange ndisaba Kitange, naye alibawa Omubeezi omulala,
abeerenga nammwe emirembe n'‘emirembe. 17 Omwoyo ow'amazima: ensi
gw'eteyinza kukkiriza; kubanga temulaba, so temutegeera: mmwe
mumutegeera; kubanga abeera gye muli, era anaabanga mu mmwe.

Yokaana 14:26 Naye Omubeezi, Omwoyo Omutukuvu, Kitange gw'alituma mu
linnya lyange oyo alibayigiriza byonna alibajjukiza byonna bye nnabagamba

Yokaana 16:7,8 Naye nze mbagamba amazima; kibasaanira mmwe nze
okugenda; kubanga nze bwe sirigenda, Omubeezi talibajjira; naye bwe
ndigenda ndimutuma gye muli. 8 Ye bw'alijja, alirumiriza ensi olw'ekibi,
n'olw'obutuukirivu, n‘olw'omusango;

Yokaana 16:13-15 Naye bw'alijja oyo Omwoyo ow'amazima, anaabalunpnam-
yanga mu mazima gonna: kubanga taayogerenga ku bubwe yekka; naye
byonna by'anaawuliranga by'anaayogeranga: ye anaababuuliranga
ebigenda okujja. 14 Oyo anangulumizanga nze: kubanga anaatoolanga ku
byange n'ababuulira mmwe. 15 Byonna byonna Kitange by'ali nabyo bye
byange: kyenvudde nnamba nti Anaatoolanga ku byange n'abuulira mmwe.

Yokaana 20:21,22 Omukazi bw'azaala alaba ennaku, kubanga ekiseera kye
kituuse: naye omwana bw'amala okuzaalibwa nga takyajjukira kulumwa,
olw'essanyu ery'okuzaala omuntu mu nsi. 22 Kale nammwe kaakano
munakuwala: naye ndibalaba nate, n'emitima gyammw'e girisanyuka,
n'essanyu lyammwe tewali muntu alibaggyako.

Ebikolwa 1:2,5,8 okutuusa ku lunaku luli bwe yamala okulagira ku
bw'Omwoyo Omutukuvu abatume be yalonda n'atwalibwa mu ggulu. 5
kubanga Yokaana yabatiza n'amazzi; naye mmwe mulibatizibwa n"Omwoyo
Omutukuvu mu nnaku si nnyingi. 8 Naye muliweebwa amaanyi, Omwoyo
Omutukuvu bw'alimala okujja ku mmwe, natnmwe munaabanga bajulirwa
bange mu Yerusaalemi ne mu Buyudaaya bwonna ne mu Samaliya,
n'okutuusa ku nkomerero y'ensi.

Ebikolwa 2:1-4 Awo olunaku Iwa Pentekoote bwe Iwatuuka, bonna baali wamu
mu kifo kimu. 2 Amangu ago okuwuuma ne kuba mu ggulu ng'empewo
ewuuma n'amaanyi, ne kujjuza ennyumba yonna mwe baali batudde. 3 Ne
kulabika ku bo ennimi ng'ez'omuliro nga zeeyawuddemu: buli lulimi ne



lutuula ku muntu. 4 Bonna ne bajjula Omwoyo Omutukuvu, ne batanula
okwogera ennimi endala, nga Omwoya bwe yabawa okuzoogera.

Ebikolwa 2:17-19 Olulituuka mu nnaku ez'oluvannyuma, bw'ayogera Katonda,
Ndifuka ku omwoyo gwange ku balina omubiri bonna: Batabani tammwe ne
bewala bammwe baliragula, N'abalenzi bammwe balinha okwolesebwa,
N'abakadde bammwe balirowa ebirooto: 18 Weewaawo, ne ku baddu bano
n'abazaana bange mu nnaku ziri Ndibafukira ku Mwoyo gwange, baliragula.
19 Ndireeta eby'ekitalo mu ggulu waggulu N'obubonero mu nsi wansi,
Omusaayi n'omuliro n'okunyooka kw'omukka. (Yoweeri 2:28,29)

Ebikolwa 2:33 Awo bwe yalinnyisibwa ku mukono ogwa ddyo ogwa Katonda,
n'aweebwa okusuubiza kw'Omwoyo Omutukuvu eri Kitaawe, afuse kino kye
mulabye kaakano kye muwulidde.

Ebikolwa 2:38 Peetero n'abagamba nti Mwenenye, mubatizibwe buli muntu mu
mmwe okuyingira mu linnya lya Yesu Kristo okuggibwako ebibi byamalwe,
munaaweebwa ekirabo gwe Mwoyo Omutukuvu.

Ebikolwa 4:31 Bwe baamala okusaba, mu kifo we baakunpnaanira ne
wakankana; bonna ne bajjula Omwoyo Omutukuvu, ne boogera ekigambo
kya Katonda n'obuvumu.

Ebikolwa 8:15-17 Nabo bwe baatuuka ne babasabira okuweebwa Omwoyo
Omutukuvu: 16 kubanga yali tannaba kubakkako n'omu ku bo: naye
baabatizibwa bubatizibwa okuyingira mu linnya lya Mukama waffe Yesu. 17
Awo ne babassaako emikono, ne baweebwa Omwoyo Omutukuvu.

Ebikolwa 8:39 Bwe baava mu mazzi, Omwoyo gwa Mukama n'atwala Firipo,
omulaawe n'atamulaba nate: kubanga yagenda ng'asanyuka
(1Bassekabaka 18:12)

Ebikolwa 9:31 Awo ekkanisa eyali mu Buyudaaya bwonna ne mu Ggaliraaya
ne mu Samaliya n'eba n'emirembe, ng'ezimbibwanga; era ng'etambuliranga
mu kutya Mukama waffe ne mu ssanyu ery'Omwoyo Omutukuvu ne
yeeyongera.

Ebikolwa 10:44,45 Awo Peetero bwe yali akyayogera ebigambo ebyo, Omwoyo
Omutukuvu n‘abagwako bonna abaawulira ekigambo. 45 Ne basamaalirira
abakkiriza abakomole, bonna abajja ne Peetero, kubanga ne ku mawanga
ekirabo eky'Omwoyo Omutukuvu kifukiddwa.

Ebikolwa 11:15 Bwe nnali kye njije ntanule okwogera, Omwoyo Omutukuvu
n'abagwako era nga bwe yasookera ku ffe.

Ebikolwa 13:52 Abayigirizwa ne bajjula essanyu n"Omwoyo Omutukuvu.
Ebikolwa 19:6 Pawulo n'ayogera nti Yokaana yabatiza okubatiza okw'okwen-
enya, ng'agamba abantu bakkirize agenda okujja ennyuma we, ye Yesu.

Ebikolwa 20:23 wabula nga Omwoyo Omutukuvu antegeeza mu buli kibuga;
ng'agamba nti okusibibwa n'okubonyaabonyezebwa binnindiridde.

Abaruumi 5:5 nate okusuubira tekukwasa nsonyi, kubanga okwagala kwa
Katonda kufukiddwa ddala mu mitima gyaffe, ku bw'Omwoyo Omutukuvu



gwe twaweebwa.

Abaruumi 8:9,13-16 Naye mmwe temuli mu mubiri, wabula mu mwoyo, oba
ng'Omwoyo gwa Katonda atuula mu mmwe. Naye omuntu bw'ataba na
Mwoyogwa Kristo, oyo si, wuwe. 13 kubanga bwe munaagobereranga
omubiri, mugenda kufa; naye bwe munaafiisanga ebikolwa by'omubiri
olw'Omwoyo, muliba balamu. 14 Kubanga bonna abakulemberwa Omwoyo
gwa Katonda, abo be baana ba Katonda. 15 Kubanga temwaweebwa nate
mwoyo gwa buddu okutya, naye mwaweebwa Omwoyo ow'okufuuka
abaana, atukaabya nti Abba, Kitaffe. 16 Omwoyo yennyini wamu n‘omwoyo
gwaffe ategeeza nga tuli baana ba Katonda:

Abaruumi 8:26 Era bwe kityo Omwoyo atubeera obunafu bwaffe: kubaaga
tetutnanyi kusaba nga bwe kitugwanira: naye Omwoyo yennyini
atuwolereza n'okusinda okutayogerekeka;

Abaruumi 15:13,19 Era Kat:onda ow'okusuubirwa abajjuze mmwe essanyu
lyonna n’emirembe olw'okukkiriza, mmwe musukkirirenga mu kusuubira,
mu maanyi g'Omwoyo Omutukuvu. 19 mu maanyi g'obubonero
n’eby’'amagero, mu maanyi g'Omwo Omutukuvu; bwe kityo okuva mu
Yerusaalemi n‘'okwetooloola okutuuka mu Iruliko, natuukiriza enjiri Kristo;

1 Abakkolinso 2:10-13 Naye ffe Katonda yatubibikkulira ku bw'Omwoyo:
kubanga Omwoyo anoonya byonna era n'ebitategeerekeka ebya Katonda.
11 Kubanga muntu ki ategeera eby'omuntu wabula omwoyo gw'omuntu
oguli mu ye? era bwe kityo n'ebya Katonda siwali abitegeera wabula
Omwoyo gwa Katonda. 12 Naye ffe tetwaweebwa mwoyo gwa nsi, wabula
omwoyo oguva eri Katonda, tulyoke tutegeerenga Katonda by'atuwa
obuwa. 13 N'okwogera twogera ebyo, si mu bigambo amagezi g'abantu bye
gayigiriza, wabula Omwoyo by'ayigiriza; bwe tugeraageranya eby'omwoyo
n'eby'omwoyo.

1 Abakkolinso 3:16 Temumaayi nga muli yeekaalu ya Katonda, era nga
Omwoyo gwa Katonda abeera mu mmwe?

1 Abakkolinso 6:11 Era abamu ku nunwe mwali ng'abo: naye mwanaazibwa,
naye mwatukuzibwa, naye mwaweebwa obutuukirivu olw'erinnya lya
Mukama waffe Yesu Kristo, n'olw'Omwoyo gwa Katonda waffe.

1 Abakkolinso 12:3 Kyenva mbategeeza nga siwali muntu bw'ayogera mu
Mwoyo gwa Katonda agamba nti Yesu akolimiddwa; so siwali muntu ayinza
okwogera nti Yesu ye Mukama waffe, wabula mu Mwoyo Omutukuvu.

2 Abakkolinso 3:17 Naye Mukama waffe gwe Mwoyo: era awaba Omwoyo gwa
Mukama waffe we waba eddembe.

2 Abakkolinso 13:14 Ekisa kya Mukama waffe Yesu Kristo, n‘'okwagala kwa
Katonda, n'okusseekimu okw'Omwoyo Omutukuvu, bibeerenga nammwe
mwenna.

Abaggalatiya 4:6 Era kubanga muli banns, Katonda yatuma Omwoyo
gw'Omwana we mu mitima gyaffe; ng'akaaba nti Aba, Kitaffe.



Abaefeeso 1:13,14 era namnwe mu ye, bwe mwawulira ekigambo
eky'amazima, enjiri ey'obulokozi bwammwe, mu oyo, n‘okukkiriza bwe
mwakkiriza, ne muteekebwako akabonero n'Omwoyo Omutukuvu
eyasuubizibwa, 14 gwe musingo gw'obusika bwaffe, okutuusa envuma ya
Katonda Iw'erinunulibwa, ekitiibwa kye kitenderezebwe.

Abaefeeso 2:18 kubanga ku bw'oyo ffe fembi tulina okusembera kwaffe eri
Kitaffe mu Mwoyo omu.

Abaefeeso 4:30 So temunakuwazanga Mwoyo Mutukuvu owa Katonda,
eyabateesaako akabonero okutuusa olunaku olw'okununulibwa.

1 Abasessaloniika 4:8 Kale agaana tagaana muntu, wabula Katonda, abawa
Omwoyo gwe Omutukuvu.

1 Abasessaloniika 5:19 Temuzikizanga Mwoyo;

2 Abasessaloniika 2:13 Naye kitugwanidde ffe okwebazanga Katonda ennaku
zonna ku lwammwe, ab‘oluganda abaagalwa Mukama waffe, kubanga
Katonda yabalondera obulokozi okuva ku lubereberye mu kutukuzibwa
Omwoyo n'okukkiriza amazima (1 Peetero 1:2)

Tito 3:5,6 n'atulokola, si lwa bikolwa eby'omu butuukirivu bye twakola ffe
wabula olw'okusaasira kwe, olw'okunaazibwa okw'okuzaalibwa omulundi
ogw'okubiri n'okufuulibwa abaggya Omwoyo Omutukuvu, 6 gwe yatufukako
olw'obugagga, ku bwa Yesu Kristo Omulokozi waffe;

Abaebbulaniya 2:4 era Katonda ng'ategeereza wamu nabo mu bubonero ne mu
by'amagero era ne mu by'amaanyi ebitali bimu era ne mu birabo
eby'Omwoyo Omutukuvu, nga bwe yayagalanga Yekka.

Abaebbulaniya 10:15 Era n'Omwoyo Omuakuvu ye mujulirwa gye tuli: kubanga
bw'amala okwogera nti.

1 Peetero 1:2 nga bwe yasooka okutegeera Katonda Kitaffe, mu kutukuza
kw'Omwoyo, olw'okugonda n‘'okumansirwako omusaayi gwa Yesu Kristo:
ekisa n'emirembe byeyongerenga gye muli.

2 Peetero 1:21 Kubanga siwali kigambo kya bannabbi ekyali kireeteddwa mu
kwagala kw'abantu: naye abantu baayogeranga ebyava eri Katonda, nga
bakwatiddwa Omwoyo Omutukuvu.

1 Yokaana 4:2 Mutegeererenga ku kino Omwoyo gwa Katonda: buli mwoyo
ogwatula nga Yesu Kristo yajja mu mubiri nga guvudde eri Katonda:

1 Yokaana 5:7,8 Era Omwoyo yategeeza, kubanga Omwoyo ge mazima. 8
Kubanga abategeeza basatu, Omwoyo n'amazzi n'omusaayi; era abasatu
abo bagendera wamu.

Yuda 1:20 Naye mmwe, abaagalwa, bwe mwezimba ku kukkiriza kwamniwe
okutukuvu ennyo, nga musaba mu Mwoyo Omutukuvu,

